
kasnije

Mnogo htjeli, mnogo zapoceli...

Zlatko Duki¢, knjiz.

(ILI: Kako su tvorci i ucesnici “bosanskog proljeca”
s pocetka ovogodisnjeg februara, ipak mnogo bolje znali
protiv koga i cega su, nego za $ta su i kako Ce to ostvari-
ti — pa je rezultat viSe nego mrsav, vidljiv samo u smjeni
bivse Vlade Tuzlanskog kantona i izboru nove, tvrdi se
ekspertske, dok je u svim drugim slucajevima - Sarajevo,
Zenica, Mostar, Biha( itd. - sve ostalo po starom, ¢ak su
mete nezadovoljstva, olicene u politickim i stranackim eli-
tama od lokalnog do najviseg nivoa, ojacale, prestrojile se
i, prakti¢no, iz cijele guzve izasle neokrznute, pa mirnije
Cekaju izborni oktobar)

Ako se u nekoj varijanti nase sretnije budu¢nosti,
nade onaj ko ¢e se upustiti makar u najpovr$niju ana-
lizu prvih dana februara 2014. godine u Federaciji
BiH, nede imati tezak posao. I uz samo neke, osnovne
podatke, moci ¢e bez problema kompletirati sliku, ¢ija
sutina je sazeta u naslov ovog teksta. I, dakako, time
sebi otvoriti put za lakSe nalaZzenja odgovora na mnoga
pitanja, koja su dovela do socijalnog bunta, nemastovito
nazvanog “bosansko proljece’, a koji odgovori - ni tada,
a ni danas, dva-tri mjeseca kasnije-nisu bili nedokucivi.

Iako je jo$ tokom februarskih dogadaja, pogotovo
onako Zestokih i vatrenih kakvi su bili tuzlanski i sara-
jevski, bilo jasno da je to samo (ne)ocekivana eksplozija
balona nezadovoljstva, koje je dugo nakupljano (balon
napuhavan), ipak se ne moze ne vidjeti i druga strana
medalje - pa kazati kako je sve izvedeno vise nagon-
ski, uz dominantnu pomo¢ strasti i revolta, nego orga-
nizovano, planski, uz dominaciju racionalnih poteza,
precizno pripremljenog raspleta i o¢ekivanog (zeljenog)
efekta. To $to se, kao izraz nezadovoljstva, u svemu tome

rodio Plenum gadana, kao prili¢no zbrdaz-
dolisana, ali nikako ignorisanja vrijedna va-
rijanta koncentracije stavova, raspoloZenja i
ekstrakta neslaganja s onim kako se i §ta radi
u vlasti, jedna je od bitnijih dimenzija doga-
daja. Ali, u isto vrijeme, to je bio samo logi-
¢an pocetak spontaniteta u izrazavanju bun-
ta, nikako garancija da ¢e on biti kanalisan u
zeljenom, a jo$ manje plodonosnom smjeru.

Bunt je krenuo s greSkama

Mnogo startnih slabosti ili, plasti¢no kazano,
“konstrukcionih gresaka’, moralo je pasti u
o¢i jo$ od pocetka. Prevelika koli¢ina iner-
cije i improvizacije, kao vrsta spontaniteta,
dakle nagona i nezadovoljstva, zasjenila je
neophodnu potrebu plana, organizacije i
vodstva. Citava prica je imala odveé preten-
cioznu ambicijurevolucije, zanemarivsi
podatak (iskustvo) da, onako kako je zapoce-
la, od prave revolucije nije imala ni “r” Ne-
koliko je razloga za to, a tri su najupadljivija:

1. Nezadovoljnu masu je ¢inio konglo-
merat, ako ne i galimatijas raznih socijal-
nih, generacijskih i obrazovnih slojeva, s
pomijesanim ocajem opljackanih radnika
privatizacijom upropastenih fabrika, s razlo-
gom uspaljenom masom nezaposlenih mla-
dih ljudi, koji ne vide nikakvu perspektivu u
postoje¢im prilikama, te sa usputnom gomi-
lom narko-alkoholi¢ara, zgubidana, bespo-
slicara i sli¢nih (maloljetnih i punoljetnih)
dripaca, kojima je jedini cilj bila agresija, ru-
$enje, pljacka, paljevina;

2. U zahtjevima, upucenim Vladi TK,
¢iji su temelji, zidovi i redovi odavno bili
uzdrmani, pa je za svakog iole obavjesteni-
jeg bilo samo pitanje nacina i dana kada ¢e i
kako neslavno otici, buntovnici su u “organi-
zovanom neredu”, bez sistema i logicke pot-
ke, nedovoljno artikulisano ispisali spiskove
zelja i zahtjeva, ukljucujudi i one (uglavnom
financijske) koji su naprosto nemogudi, a ¢iji
je legitimitet bio samo u podatku da su-ko-

liko osnovani, toliko i daleko od realnih i
izvodljivih,

3. Od poceta nije bilo jasno na kakvoj
ideji, na kojoj osnovi se temelji bunt, a po-
sebno to-ko ga vodi - da li kontradiktorna
osoba lije¢enog narkomana, da li notorni
primjerak notornog lokalnog probisvijeta ili,
pak, neko ozbiljan, a nevidljiv, ko ¢e imati
kakvu-takvu lidersku harizmu i umjeti ka-
nalisati zahtjeve, a istovremeno biti i stvarni
autoritet i voda, jer bez vode uspjeha nema-
ju ni navijaci na fudbalskim utakmicama, a
kamoli demonstranti protiv trule, dotrajale i
nesposobne vlasti.

Uz ova tri, bilo je jo$ atributa, koji su, od
starta, upitnim ¢inili smisao, argumentarij i
ostvarljivost onoga $to su buntovnici trazili.
Uz, stalno ponavljajmo, osnovanost i oprav-
danost vecine zahtjeva i motiva, koji su do
demonstracija i nezadovoljstva doveli. Pogo-
tovo onih, vezanih za smijenjenu kantonalnu
izvr$nu vlast, u kojoj je Vlada tri puta avantu-
risti¢ki rekonstruisana za nepune tri godine i,
samim tim, vlastitim neradom i nesposobno-
$¢u - skratila sebi rok trajanja.

Sta je sve u pozadini

Mnogo ozbiljnije, sloZenije i teze su okol-
nosti, koje se ne vide na prvi pogled, a u po-
zadini su onoga $to je bilo “pogonsko gorivo”
za socijalni bunt u februaru ove godine.

To je, da se podsjetimo, prije svega, plja¢-
kaska privatizacija i krimi-korupcionaski
nacin na koji su upropastene brojne fabrike
i preduzeca, koja su nekada bila vrijedni sim-
boli razvoja i dokazanog ekonomskog pros-
periteta.

Zatim je tu gotovo dvadesetogodisnje
politicko nasljede (iskustvo) stranackog pre-
kopavanja (¢itati: upropastavanja) svega $to
se radi u drzavi (a $to se moglo upropasti-
ti). Poslije pocetnog nacionalnog, doslo je
do dijjeljenja i po mnogim drugim linijama,
najvise idejnim i politickim, pa se kod nas
javio nus-proizvod demorkatije, ono $to ov-

dje nikad nece uspjeti — profiliranje na lijevi
i desni centar, strogi centar, poluljevicu i po-
ludesnicu... Ukratko, na ono $to je gladnom,
nezaposlenom i besperspektivnom narodu
(¢ovjeku), nezavisno od njegovog nacional-
nog i svakog drugog profila, fatalno suzilo
horizonte budu¢nosti i pojac¢alo sumrak sa-
dasnjosti.

U takvim (ne)prilikama, bilo je, zaista,
samo pitanje nacina, trenutka i neposrednog
povoda za eksploziju onog dugo napuha-
vanog balona. U tuzlanskim kantonalnim
uslovima, to se moglo naslutiti poodavno, a
narocito u drugoj polovini 2013. godine. Jos
jasnije je to nagovijeSteno s prvim danima
2014. i rastom temperature pri redovnom
okupljanju nezadovoljnih radnika “Dite”,
“Konjuha”, “Polihema”, “Guminga” i dru-
gih upropastenih preduzeca - srijedom, pred
zgradom kantonalnog pravosuda i zgradom
Vlade TK u Tuzli. Kulminacija u vidu dosti-
zanja tacke usijanja, zbila se u srijedu, 5. fe-
bruara, kada je nekoliko stotina demonstra-
nata, okupljenih pred Vladinom zgradom u
Tuzli, zatrazilo razgovor s premijerom Se-
adom Causevi¢em, a ovaj napravio politi¢-
ku gresku, koja ne pristaje ni pripravnicima
medu javnim radnicima, pristaju¢i na to da
mu na razgovor dode pet, a ne 14 predstavni-
ka, koliko su trazili ve¢ “usijani” nezadovolj-
nici.

Tog trenutka i na takav nacin, upaljen je
fitilj. Policija je, doduse, tog dana obuzda-
la bunt. Fitilj se mogao rasplamsati idudeg
dana, ali je to ipak ostavljeno za petak, 7.
februara. Uz, ocito je, odgovarajuce pripre-
me, medu kojima i rusilacke, sve se odigralo
onako kako to i biva u uslovima nekontroli-
sanog agresivnog nezadovoljstva, cemu je u
prilog islo i to $to je policija, dva dana ranije,
sprijec¢ila (uz mnogo ve¢i broj povrijedenih
policajaca, nego protestanata) masu da udu
u zgradu Vlade, da bi u petak 7. februara od-
stupila - jer je bila optuzena za prekomjernu
upotrebu sile. Nestankom posljednje prepre-
ke pred razjarenim nezadovoljnicima, pocelo

je ispisivanje jedne od najneslavnijih strani-
ca lokalne istorije, u kojoj je politika zabr-
ljala “do daske”, nezadovoljnici kratkoro¢no
(rusilacki) ostvarili ono $to su naumili, ali
- cilj nisu ni naslutili, a kamoli postigli. Jer,
ocigledno su dobro znali protiv cega i koga
su, ¢ime su s razlogom nezadovoljni, nego
kako, s kim i na koji nacin to posti¢i. I, to je
najgore, onaj ko je za sve kriv - elegantno se
(zasad?) izvukao, ne fali mu ni dlaka s glave,
a $teta koja je pocinjena Ce biti fakturisana
svima nama, jer ¢emo je svi placati.

Promjene samo u Tuzli

Dva-tri mjeseca kasnije, saldo “bosanskog
prolje¢a” je vrlo mrsav. Ta¢nije: nista od vaz-
nog $to se htjelo — nije postignuto. Tek sredi-
nom aprila je Federalna vlada objavila spi-
sak promasenih privatizacija, medu kojima
su i firme iz Tuzle, ¢iji radnici su opljackani,
prevareni, ukratko upropasteni, pa su i bili
medu februarskim demonstrantima. Ali, niti
nam je receno zasto se (ako ne zbog izbora)
to objavljivanje spiska tek sada ¢ini, a mo-
glo se i moralo uraditi mnogo, mnogo prije,
niti je zapoceta nuzna revizija privatizacije,
niti ima izgleda za to da se na odgovornost
pozovu onih koji su sve zamutili i dobro se
okoristili, niti ¢e to smanjiti katastrofalnu
nezaposlenost, radnicima platiti doprinose,
vratiti plate, uvezati staz i omoguciti penzije.

Sve ovo, naravno, nije nikakvo izne-
nadenje. Iz razloga koji su spomenuti kao
hendikepi socijalnog bunta jo§ od pocetka,
optimizam nije imao osnova ni onda kad je
sve poodmaklo. Sada je jo$ jasnije da su naj-
loije u svemu prosli oni koji su imali najviSe
razloga i povoda za bunt. Od pet kantona,
u kojima se on rasplamsao, samo je u Tuzli
izabrana nova Vlada - kao tek dio odgovora
na pitanje kako, s kim i na koji nacin izaci
iz problema. U Sarajevu, Zenici, Mostaru i
Bihacu je ostalo sve po starom. Vlade funk-
cioni$u u karikaturalnoj varijanti tehnickog
mandata, a zapravo rade sve $to su i dosad ra-

dile - samo sada bez straha da ¢e biti srusene,
jer su vec rudene, a nije im se, eto, naudilo.
Pitanje je da li je tacan zakljucak da je u
Tuzli sve ovo uradeno zato $to je ovdje klima
najzrelija i situacija najjasnija. Ili, pak, zato
§to su ovdje problemi najveci i najneizdr-
ziviji? Mozda s u pravu oni koji kazu da je
u tuzlanskom iskustvu na najviSoj tacki bio
s t r a h dosadasnje vlasti, pa se ona, Zele¢i
spasiti golu kozu, povukla bez velikog otpo-
ra. Ta ocjena je prilicno diskutabilna, jer bi
to moglo znaditi da sarajevska, zenicka, mo-
starska i bihacka kantonalna vlast - ne zna
§ta je strah ili da se ne boji naroda. Ne drzi
vodu ta ocjena zato $to je strah, a bilo ga je,
o¢ito uglavnom smatran prolaznom “ele-
mentarnom nepogodom”. Ubrzo ga je zami-
jenilo uspje$no prestrojavanje, davranisanje,
uspjesno vracanje politickih elita iz nok-da-
una i uc¢vré¢ivanje na zateCenim polozajima.
Pojednostavljeno receno, posve je sigur-
no da ¢e one izdrzati i tu se odrzati do ok-
tobarskih izbora, te da se bitnije promjene
na njihovu Stetu, a pogotovo one koje bi se
mogle nazvati udovoljavanjem zahtjevima
ucesnika socijalnog bunta, nece desiti ni
slucajno. Sve se ve¢ uveliko podreduje izbo-
rima, kampanja je prakti¢no pocela i svaka
ideja o tome da se nesto korjenito izmijeni,
a pogotovo da se bunt ponovi, glatko pada u
vodu. Cak i nakon $to je medunarodni zaéin
u gustoj ¢orbi po imenu Bosna i Hercego-
vina, onaj na radu u nas i onaj §to stoluje u
Briselu, najozbiljnije upozorio politicke elite
da poslusaju glas naroda - jasno je da elite to
niti ¢e uciniti, niti se vi$e boje naroda koji je
na njih kidisao onako, ipak, neorganizovano,
nepovezano, neefikasno i bez sistema.

Umjesto "DrZave za covjeka” - svako sebi?

Pri¢a o tome da rjesenje jedino i treba da
budu izbori, u nasim prilikama zvudi, s jed-
ne strane, debilno i demagoski bljutavo, a s
druge - prijeteci i riskantno. Jer, ono $to nas
¢eka, ogromna je nepoznanica i moglo bi se

skuplje i dugoro¢no mracnije platiti nego
ono $to sada imamo kao vi$egodi$nju politic-
ku, ekonomsku i drustvenu krizu, ¢iji je samo
jedan od izraza i manifestacija bio socijalni
bunt s pocéetka ovogodisnjeg februara.
Opstedrustvena atmosfera ve¢ se iskri-
stalizovala tako $to je na politicko-stranackoj
sceni moguc¢nost opcija i izlaza - svedena na
minimum. Nakon $to trogodis$nji opit sa SDP-
ovom vla$¢u, tacnije s njegovim vecinskim
uce$¢em u njoj, nije dao ni priblizno oceki-
van rezultat obetane “Drzave za Covjeka’,
vec je, naprotiv, uspio jo$ viSe iskomplikova-
ti, ¢ak unazaditi ovu zemlju (do te mjere da
cinici kazu kako SDP naprosto ne zna biti u
vlasti, jer se u njoj uglavnom ponasa kao slon
u staklarskoj radnji?), jasno je nekoliko ostro
nametnutih i bespogovorno ta¢nih ¢injenica:
Prvo, eksperiment sa pokusajem gradan-
sko-liberalne profilacije vlasti poslije izora
2010. godine, ne samo da, nazalost, nije us-
pio, ve¢ je proizveo toliko primjera izopace-
nja, oponiranja i dekonstrukcije, da ima vrlo
malo $anse za to da se ponovi u doglednoj
buducnosti (¢itati: sve realne prognoze govo-
re da e se to ispoljiti tako $to ¢e SDP platiti
ceh na ovogodi$njim oktobarskim izborima);
Drugo, medunarodni napredak nase ze-
mlje i njena evropska perspektiva, zaustavlje-
ni su prije pet-est godina i to ne samo zbog
posljedica nesretnog potapanja “Aprilskog
paketa” u drzavnoj skupstini, aprila 2006., a
kasnije famoznog slucaja Sejdi¢-Finci, ve¢ i
stoga $to je Brisel naizgled naivno, a zapravo
smisljeno prepustio klju¢na pitanja nase sud-
bine domacim politicarima, iako zna da se
oni ni o ¢emu vaznom ne mogu i ne zele do-
govoriti, pa sada alibi za promasaje, blokade i
zastoje trazi u njihovom neradu, a ne u svojoj
proracunatoj nezainteresovanosti (i preoku-
piranosti krupnijim i vaznijim problemima,
tipa odnosa Beograda i Pristine, stanja u Si-
riji i, odnedavno, zbivanja u Ukrajini);
Trece, a mozda i dugoro¢no najvaznije —
februarski socijalni bunt bi mogao biti jedna
vrsta vjetra u leda nacionalnim politickim

partijama i, uopste, mentalitetu i provjerenoj
$emi nacionalne homogenizacije, sli¢no pri-
likama s pocetka devedesetih godina proslog
vijeka. I to zato $to su propali “laboratorijski
ogledi” s drugim opcijama politickog rada i
organizovanja (anemic¢na socijaldemokratija
i rahiti¢ni liberalizam) u uslovima ekonom-
skog raspada i pravednog brodoloma, pa je
“interes naroda” i “jedina garancija” to da se
opet svako okrene sebi i svom politicko-na-
cionalnom jatu.

Sumrak ljevice i jo$ dalja buduénost

Ako se desi ovo posljednje, a izgledi bas za
to su najrealniji, onda je - s jedne strane —
sigurno da se uskoro nece pojaviti vedrina na
nebu nase evropske budu¢nosti, a - s druge
strane-to bi mogao biti pocetak kona¢nog
sumraka liberalnih i ideja ljevice na bosan-
sko-hercegovackim prostorima. Zapravo,
ako ¢emo biti do kraja dosljedni, to ¢e znaciti
definitivan prestanak postojanja surogata lje-
vice, u §ta se beznadezno izvrgao SDP BiH
(¢iji predsjednik onomad to potvrdi, rekavsi,
ne trepnuvsi okom, “ja sam ljevicar u $irem
smislu rijeci” /?!/), te otvaranje novog ma-
nevarskog prostora za duboko utemeljivanje
nacionalnog, dakle desnog, konzervativnog
politickog organizovanja, koje ima podrsku
u vec¢em dijelu Evrope i koje, uostalom, (do
ovogodi$njih majskih izbora) ¢ini veéinu po-
slanika Evropskog parlamenta u Strazburu.

Sumrak ljevice, koji je planski i siste-
matski zapoceo rusenjem Berlinskog zida,

padom komunizma i zatiranjem socijaliz-
ma u Evropi, tako ¢e doci u svoj posljednji,
peti ¢in, onako kako se inace desava u dobro
koncipiranim klasi¢nim dramama. S tom ra-
zlikom $to se u ovoj, nasoj drami, koja traje
skoro dvije i po decenije, za to vrijeme desila
agresija, rat, nebrojeno zrtava, nasilja, zla i
zlo¢ina i $to se, izgleda, iz toga nije dovoljno
naucilo-pa i dalje idemo u korist svoje Stete,
a protiv pameti, normalnog svijeta i normal-
ne budu¢nosti.

Pokusaj sa “bosanskim prolje¢em” pocet-
kom februara ove godine, bio je nagovjestaj
optimizma, koji je mogao biti potka dugo
¢ekanih i trazenih promjena. Nazalost, za-
pelo se na prvom koraku, jer se pokazalo da
su politicki brlozi, Stabovi i rovovi, u kojima
se sistematski kumuje nasoj nesrec¢i, mnogo
jaci, otporniji i zilaviji (ostavke su, u vidu
kolateralne §tete, podnijeli samo neki - po-
put celnistva KO SDP BiH Tuzla) nego $to se
¢inilo. T zato su iz svega ba$ oni izagli skoro
neokrznuti, kao nezvani¢ni pobjednici -
osnazeni, prestrojili su se, ponovo udahnuli
i krenuli da nastave ono $to su dosad radili,
samo drugim sredstvima i na malo drukdiji
(lukaviji) nacin.

Ali, i dalje protiv nas, protiv ove zemlje,
protiv njenih naroda i gradana, protiv zdrave
pameti. Samo u svoju korist i samo za svoj
racun.

Do oktobra i novih izbora, a onda-daleko
bilo! - sve ispocetka?

